
ژمارە )1162(  482018/3/13

تی
ڵایە
مە
كۆ

بەشێك لە خانمانی ماڵه‌وه‌ش 
‌شاره‌زاییان له ‌سه‌ری نییه‌

رۆژی جیهانیی ئافره‌تان خوێندنه‌وه‌ی جیاوازی بۆ ده‌کرێت

مێژووی له‌دایکبوونی 
8ی مارس و ده‌ستنیشانکردنی رۆژی 

جیهانیی ئافره‌ت،‌ به‌ردی بناغه‌ی ریفۆرمێكی 
گه‌وه‌ری کۆمه‌ڵایه‌تی دانا و دەروازەیەكیشی 

بە رووی دەستەبەركردنی مافەكانی ره‌گه‌زی مێدا 
كرده‌وە، دوابه‌دوای ئه‌وه‌ش خه‌بات و قوربانیدانی ژنان 
له‌ گۆڕه‌پانی نه‌هێشتنی جیاوازیی ره‌گه‌زیدا سه‌ر‌له‌به‌ری 

جیهانی گرته‌وه‌ و له‌ زۆربه‌ی وڵاتانی دنیادا پێگه‌ی ئافره‌تی 
به‌هێزتر کرد، له‌گه‌ڵ ئه‌وه‌شدا زۆرێک له‌ ئافره‌تانی 
نه‌خوێنده‌وار و ژنانی ماڵه‌وه‌ له‌ ئاستی جیهاندا )به‌ 
کوردستانیشه‌وه‌( تا ئێستاش ئه‌و رۆژه‌ مێژووییه‌ له‌ 
لایان نامۆیه ‌و هیچ شاره‌زاییه‌کیان له ‌سه‌ری نییه‌. 
ئه‌م راپۆرته‌ی گوڤاری گوڵان له‌سه‌ر ئه‌و پرسه‌ 

ئاماده‌ کراوه‌.

رۆژی  وەکـــو  مـــارس  8ی  رۆژی  ده‌ستنیشـــانكردنی 
خۆپیشـــاندانە  بـــۆ  ده‌گه‌ڕێتـــه‌وه‌  ئافرەتـــان،  جیهانـــی 
گەورەکـــەی ئافره‌تانـــی کرێـــکاری کارخانەیه‌كـــی رســـتن 
و چنیـــن لـــه‌ )نیویـــۆرک(ی ئەمریـــکا كـــه‌ لـــە ســـاڵی 
حەقدەســـت  زیادکردنـــی  بەمەبەســـتی  زایینـــی  ١٨٥٧ی 
خۆپیشـــاندانێکیان  ســـەعاتێك  مـــاوەی  کەمکردنـــەوەی  و 
وەڕێخســـت و هـــاوكات بـــه‌ هـــۆی هێرشـــی هێزه‌كانـــی پۆلیـــس 
بەشـــێک لـــه‌ بەشـــداربووانی خۆپیشـــاندانەکە کـــوژران و 

برینـــدار بـــوون.
خەباتـــی ژنانـــی کارخانـــەی رســـتن و چنیـــن لـــە ئەمریـــکا 
وەکـــو رووداوێکـــی مێژوویـــی و گرینـــگ لـــە مێـــژووی 
خانمانـــی  و  بەگشـــتی  ئافره‌تـــان  مافخوازانـــەی  خەباتـــی 
ـــه‌و رووداوه‌  ـــه‌وه‌. دوای ئ ـــی ره‌نگـــی داوه‌ت ئازادیخـــواز بەتایبەت
لـــە ســـاڵی ١٩١٠ی زایینـــی لـــە شـــاری )کۆپینهاگـــن(
ی دانیمـــارک دووەمیـــن کۆنفڕانســـی ژنانـــی سۆسیالســـت 
لـــە  لـــەوێ )کلارا زتکیـــن( یەکێـــک  بەڕێوەچـــوو، کـــە 
رێبەرانـــی ناســـراوی حزبـــی سۆسیالیســـتی ئەڵمانیـــا لەســـەر 
پێشـــنیاری  دواو  ئافرەتـــان  جیهانـــی  رۆژی  دیاریکردنـــی 
کـــرد، ٨ی مـــارس وەکـــو رۆژی جیهانـــی ئافـــرەت بناســـرێت. 
ئه‌گه‌رچـــی ئافره‌تانـــی‌ نەمســـا پێشـــتر رۆژی 1ی مانگـــی 
مـــەی و ئافره‌تانـــی )ئەڵمانیـــا(ش رۆژی ١٩ی )مـــارس(
یـــان پێشـــنیار کردبـــوو، ئافره‌تانـــی )ڕووســـیا(ش لـــه‌ ئاخریـــن 
ـــە  ـــوه‌ری ١٩١٧ی زایینـــی ب یـــەک شـــەممەی مانگـــی فێبری
دروشـــمی )ئاشـــتی و ئافـــرەت( دەســـتیان دایـــە مانگرتـــن، 
ئـــەوه‌ش لـــە کاتێکـــدا بـــوو کـــە رێبەرانـــی سیاســـیی ئەوکاتـــی 
بـــەڵام  دەزانـــی،  نـــاڕەوا  بـــە  مانگرتنەیـــان  ئـــەو  رووســـیا 
ئافرەتـــان ســـوور بـــوون لەســـەر مانگرتـــن داواكارییه‌كانـــی 
ــوو واز  ــار بـ ــزار ناچـ ــی تـ ــوار رۆژ دەوڵەتـ ــان و دوای چـ خۆیـ
ـــۆ  ـــه‌ لایه‌كـــی دیكـــه‌وه‌ کلارا زتکیـــن ب ـــت. ل لەدەســـەڵات بهێنێ
جارێکـــی دیکـــە لـــە ســـاڵی ١٩٢١ی زایینـــی دوای ١١ ســـاڵ 
ـــی  ـــرد، ٨ی مـــارس وەک رۆژی جیهان دیســـان پێشـــنیاری ك
ئافره‌تـــان دیـــاری بكـــرێ، پێشنیارەکەشـــی پەســـند كـــرا و 
ئـــەم رۆژە وەک رۆژی ئافره‌تـــان لـــە مێـــژوودا دیـــاری كـــرا.
٨ی مـــارس هـــه‌م وەبیـــر هێنانـــەوەی خەباتـــی قارەمانانـــەی 
ئافرەتانـــی کارخانـــەی رســـتن و چنینـــی )نیویۆرک(ــــه‌، هـــه‌م 
رۆژی بزاڤـــی ئافرەتانـــی کرێـــکاری )پیترۆس بۆرگ(ــــه‌ دژ 
بـــە حکومەتـــی رووســـیای تـــزار، كـــه‌ بـــه‌ بنه‌مـــای خه‌باتـــی 
نه‌هێشـــتنی جیاوازیـــی رەگـــەزی داده‌نـــرێ. ئه‌گه‌رچـــی تـــا 
ــە لـــە زۆرێـــک لـــە  هه‌نووكـــه‌ش رێوڕەســـمه‌كانی ئـــەم بۆنەیـ
ــكار  ــالاك و خه‌باتـ ــی چـ ــەڵام ئافره‌تانـ ــە، بـ ــان قەدەغەیـ وڵاتـ
ـــات و  ـــه‌ خه‌ب ـــان ل ـــه‌دی ئاواته‌كانی ـــۆ‌ هێنان ـــه‌داوه‌ و ب ـــان ن كۆڵی
ــه‌  ــتانیش زۆر بـ ــه‌ هه‌رێمـــی كوردسـ ــن، لـ ــان به‌رده‌وامـ تێكۆشـ
ـــان ده‌كرێتـــه‌وه‌،  ـــه‌م رۆژه‌ جیهانییـــه‌ی ئافره‌ت ـــادی ئ بایه‌خـــه‌وه‌ ی
ژنانـــی  و  نه‌خوێنـــده‌وار  ئافره‌تانـــی  لـــه‌  زۆرێـــک  بـــه‌ڵام 
ـــه  ـــان نامۆی ـــه‌ لای ـــه‌ ل ـــه‌و رۆژه‌ مێژوویی ـــا ئێســـتاش ئ ـــه‌وه‌ ت ماڵ

ــاره‌زاییه‌کیان لـــه ‌ســـه‌ری نییـــه.  ‌و هیـــچ شـ
ــتووی  ــاڵ، دانیشـ ــه‌ن48 سـ ــه‌د -ی ته‌مـ ــن محه‌مـ  نه‌رمیـ
پایته‌ختـــه‌  هه‌ولێـــری  نـــوێ(ی  )قه‌ڵاتـــی  گه‌ڕەکـــی 

و  منداڵـــه  پێنـــج  دایکـــی  باســـیکرد،  خـــۆی  وه‌ک  و 
ــارس،  ــت 8ی مـ ــه‌ڵام نازانێـ ــردووه‌، بـ ــه‌ڕێ کـ ــی بـ ته‌مه‌نێکـ
ــا  ــت: »تـ ــه‌وه‌ ده‌ڵێـ ــه‌و باره‌یـ ــه‌ر لـ ــه‌. هـ ــازار چییـ ــان 8ی ئـ یـ
ئێســـتا شـــتێکم لـــه‌ بـــاره‌ی رۆژی ئافره‌تـــه‌وه‌ نه‌بیســـتووه، 
ــه‌  ــت نییـ ــۆی مه‌به‌سـ ــره‌ت خـ ــووه‌. ئافـ ــم گرینـــگ نه‌بـ بۆیشـ
ــاوان و  ــی ماڵه‌بـ ــۆ خزمه‌تکردنـ ــه‌ر بـ ــی هـ ــوو رۆژێکـ و هه‌مـ
مێـــرد و منداڵه‌کانیه‌تـــی و ســـه‌رقاڵی خێزانـــی خۆیه‌تـــی.« 
کاتێـــک په‌یامنێـــری گـــوڵان لاپه‌ڕه‌کانـــی دروســـتبوونی 
ورده‌کاریـــی  و  هه‌ڵده‌داتـــه‌وه‌  بـــۆ  جیهانییـــه‌ی  رۆژه‌  ئـــه‌و 
ـــه‌وه‌ شـــتێکی باشـــه‌  ـــه‌وه‌، ده‌ڵێـــت: »ئ ـــۆ شـــی ده‌کات ـــری ب زیات
ــمان  ــتانی خۆشـ ــا و کوردسـ ــوو وڵاتانـــی دونیـ ــه‌ هه‌مـ ــه‌ لـ کـ
لـــه‌ مه‌ینه‌تیـــی ئێمـــه‌ی ‌ئافـــره‌ت ده‌زانـــن و هـــه‌وڵ ده‌ده‌ن 

ــرن«.  ‌ ‌ ــان بگـ رێزمـ
ـــوه و باســـی  ـــه‌ 70 ســـاڵ تێپه‌ڕی ـــی ل فاتیمـــه‌ وه‌لـــی، ته‌مه‌ن
ئـــه‌وه‌ ده‌کات بـــه‌ درێژایـــی ته‌مه‌نـــی خـــۆی نه‌یبیســـتووه‌ 
شـــتێک بـــه‌ نـــاوی رۆژی جیهانیـــی ئافـــره‌ت بوونـــی هه‌بێـــت. 
ـــه‌ی  ـــه‌زاران ئافره‌ت ـــه‌و ه ـــه‌ باســـاڵاچووه‌ یه‌کێکـــه‌ ل ـــه‌و ئافره‌ت ئ
کـــه‌ بـــه‌و رۆژه‌ گرینگـــه‌ ئاشـــنا نیـــن، رای خۆیشـــی لـــه‌ بـــاره‌ی 
ـــورد  ـــت: »ک ـــۆره‌ ده‌رده‌بڕێ ـــه‌وه‌ به‌مج ـــی ئافرەتان رۆژی جیهان
ـــه‌م  ـــووه‌ و چ پێویســـتی ب ـــه‌ ئافـــره‌ت گرت ـــزی ل ـــه‌وه‌ رێ ـــه‌ کۆن ل
که‌یـــن و به‌ینـــه‌ نییـــه‌، راســـته‌ هه‌نـــدێ ئافـــره‌ت غه‌دریـــان 
ـــر  ـــه‌ک زیات ـــوو نه‌ته‌وه‌ی ـــه‌ هه‌م ـــه‌ڵام کـــورد ل ـــت، ب ـــێ ده‌کرێ ل
حورمه‌تـــی ئافره‌تـــی گرتـــووه‌.« گوتیشـــی: »ئێســـتا دنیـــا 
ــاڵ کار  ــه‌ ده‌ره‌وه‌ی مـ ــه‌وه‌ لـ ــاو پێکـ ــره‌ت و پیـ ــۆڕاوه‌، ئافـ گـ
ده‌کـــه‌ن و منداڵـــی خۆیـــان بـــه‌ جوانـــی به‌خێـــو ده‌کـــه‌ن، کـــه‌س 
نازانـــێ کـــێ گـــه‌وره‌ی ماڵـــه‌ و هه‌ردووکیـــان وه‌ک یـــه‌ک 
له‌گـــه‌ڵ ژنه‌کـــه‌ی  و  ته‌نیـــا کۆڕێکـــم هه‌یـــه‌  مانـــدوون. 
ــتیان  ــه‌ ده‌سـ ــه‌وه‌ی لـ ــه‌وه‌ ئـ ــه‌رن و پێکـ ــان فه‌رمانبـ هه‌ردووکیـ
بێـــت بـــۆ خێزانه‌که‌مـــان درێخـــی ناکـــه‌ن. رۆژی ئافـــره‌ت 
لـــه‌  بـــاوی نه‌مـــاوه‌، ئێســـتا هه‌ردووکیـــان  و رۆژی پیـــاو 

هه‌مـــوو ئه‌رکێـــک هاوبه‌شـــن«. 
ـــه‌ و هاوسه‌ره‌که‌شـــی  ـــزان ســـابیر کـــه‌ ده‌رچـــووی زانکۆی رێ
ــاڵێك  ــوو سـ ــت: »هه‌مـ ــه‌ و ده‌ڵێـ ــاواز هه‌یـ ــکه،‌ رای جیـ پزیشـ
بـــه‌ هاتنـــی رۆژی ٨ی مـــارس بـــاس و پرســـی مافه‌كانـــی 
ــوڕ  ــد رۆژه‌ گه‌رموگـ ــی چه‌نـ ــی كورتـ ــۆ ماوه‌یه‌كـ ــره‌ت بـ ئافـ
ــالاریدا چـــۆك  ــه‌رده‌م نه‌ریته‌كانـــی پیاوسـ ــر له‌بـ ده‌بێـــت و دواتـ
بۆیـــه‌  ده‌خرێتـــه‌وه‌،  په‌راوێـــز  دیســـان  ئافـــره‌ت  و  داده‌دات 
بـــه‌ هاتنـــی ٨ی مـــارس نابێـــت ته‌نیـــا وه‌ك بۆنه‌یـــه‌ك بـــۆ 
ئاهه‌نگگێـــڕان لێـــی بڕوانیـــن و پێویســـته ‌ئـــه‌و رۆژه‌ هانمـــان 
بـــدات كـــه‌ بیكه‌ینـــه‌ ده‌ســـتپێكی خه‌باتێكـــی بـــه‌رده‌وام بـــۆ 
بـــە  ببیـــن  پێویســـته‌  و  ره‌گـــه‌زی  جیـــاوازی  نه‌هێشـــتنی 
ـــەرز  ـــان ب ـــن دەنگـــی خۆی ـــە ناتوان ـــەی ك ـــەو ئافره‌تان دەنگـــی ئ
بكەنـــەوە.« گوتیشـــی: »پێویســـته‌ ژنانـــی ئەنفـــال و دایـــك 
و خوشـــكی شـــەهیدان به‌ســـه‌ر بكه‌ینـــه‌وه‌، ده‌بێـــت ئافره‌تانـــی 
گونـــده‌ دووره‌ده‌ســـته‌كان بـــه‌ مافـــی ره‌وای خۆیـــان ئاشـــنا 
بكه‌یـــن و فشـــار بخه‌ینـــه‌ ســـه‌ر په‌رله‌مانـــی كوردســـتان كـــه‌ 
ــه‌  ــه‌وه‌ كـ ــانه‌ ببینـ ــه‌و كه‌سـ ــه‌ڕووی ئـ ــد رووبـ ــای تونـ ــه‌ یاسـ بـ

مافه‌كانـــی‌ ئافره‌تیـــان زه‌وت كـــردووه‌.

گوڵان: كۆمەڵایەتی

رۆژی 8ی مارس رۆژی بەرگریی 
و تەحەددای ئافرەتانە لە 
بەرەوڕووبوونەوەی سیستمی 

باوكسالاری كە تێیدا ژن وەك 
پلەیەكی خوارتر لە نێرینە 

تەماشای دەكرێت

كێشەی ئافرەت و 
پێشێلكارییەكانی بەرامبەری، 

گەورەترن لەوەی بە 
یادكردنەوەیەك و چەند رۆژێك 

هەڵوەستەكردن لەسەر چەند 
چالاكییەك چارەسەر بكرێ

8ی مارس كولانەوەی برینەكان 
و وەبیرهێنانەوەی مرۆڤایەتییە 

بە دەستەوەستانی كۆمەڵگەی 
نێودەوڵەتی و كۆمەڵگە 

لۆكاڵییەكان بەرامبەر بە 
چارەسەركردنی كێشەكانی 

ئافرەت

قۆناخـــی  تـــا  فه‌رهـــاد،  لەیـــا   
ناوه‌نـــدی خوێندوویه‌تـــی و کچـــی 
ـــه، وه‌ک خـــۆی باســـیکرد،  ماڵه‌وه‌ی
هۆکارێـــک  چه‌نـــد  له‌بـــه‌ر 
هێنـــاوه‌،  خوێنـــدن  لـــه‌  وازی 
ســـه‌رقاڵی  بـــه‌رده‌وام  بـــه‌ڵام 

بـــه‌  ســـه‌باره‌ی  و  خوێندنه‌وه‌یـــه‌ 
ئافرەتانیـــش  جیهانـــی  رۆژی 
خۆشـــحاڵییە  »جێگـــه‌ی  ده‌ڵێـــت: 

كـــە ئافرەتـــی كـــورد لـــە زۆر رووەوە 
كۆســـپ  زۆر  بەســـەر  توانیویەتـــی 

بوونـــی  و  ســـەربكەوێت  تەگـــەرەدا  و 
ئافـــره‌ت  بێگومـــان  بســـەلمێنێت.  خـــوی 

نیوەكـــه‌ی  دایكـــی  كومەڵگه‌یـــه‌و  نیـــوەی 
ئافـــره‌ت  به‌شـــداری  بـــێ  بـــه‌  و  دیكەشـــیه‌تی 
بـــه‌ خۆیـــه‌وه‌  هیـــچ كۆمه‌ڵگه‌یـــه‌ك پێشـــكه‌وتن 
مافه‌كانـــی  هه‌مـــوو  ده‌بێـــت  بۆیـــه‌  نابینێـــت، 

هێشـــتا  به‌داخـــه‌وه‌  بـــه‌ڵام  بكرێـــت،  ده‌ســـته‌به‌ر 
ــه‌ی  ــتی و كۆمه‌ڵگـ ــی به‌گشـ ــه‌ی جیهانـ كومه‌ڵگـ
نه‌ریتـــی به‌تایبه‌تـــی نەگەیشـــتۆتە ئـــه‌و ئاســـته‌ 
كـــه‌ پلـــەی مرۆڤایەتیـــی ئافره‌تـــان به‌رجه‌ســـته‌ 
بـــكات. بۆیـــه‌ تائێســـتاش ته‌نانـــه‌ت لـــه‌ وڵاتانـــی 
ــژی  ــه‌ڕووی توندوتیـ ــره‌ت رووبـ ــكه‌وتووش ئافـ پێشـ

و ســـته‌مكاری ده‌بێتـــه‌وه‌.« گوتیشـــی: »پێویســـته‌ 
هەوڵەكانیـــان  و  ئەزمـــوون  كوردســـتان  ئافره‌تانـــی 

بخه‌نه‌ســـه‌ر یـــەك و دەســـت لـــە نـــاو دەســـت لەگـــەڵ دەزگا 
ـــی و  ـــی حكوومـــی و ناحكوومـــی و په‌رله‌مان پەیوەندیدارەكان

بكـــەن«.  كار  جیـــاوازی  نه‌هێشـــتنی  بـــۆ  یاســـادانه‌ر 
ـــا،  ـــە بەریتانی ـــان ل ـــواری ئافرەت ـــی ب ـــەد چالاك ـــە ئەحم تریف
ســـەرهەڵدانی  نیشـــانەی  مـــارس  ٨ی  »رۆژی  رایوایـــه‌ 
ـــی و بێمافـــی  ـــەوەی ناعەدالەت ـــان و رووبەڕووبوون ـــی ژن خەبات
و بـــە كاڵا ســـەیركردنی ئافرەتانـــه.« بۆیـــه‌‌ بـــه‌ پێویســـتی 
ده‌زانێـــت »هەمـــوو تاکێکـــی كۆمه‌ڵگـــه‌ بـــۆ هێنانەكایـــەی 
كۆمەڵگه‌یەكـــی تەندروســـت و پێشـــكەوتوو ده‌بێـــت خه‌باتێکـــی 
بێوچـــان بكـــه‌ن، به‌تایبه‌تـــی ژنـــان ده‌بێـــت بـــە یەكدەنگـــی و 
ــە  ــانی و پلـ ــی و نایەكسـ ــەو بێمافـ ــەڕووی ئـ ــزی رووبـ یەكڕیـ
ــه‌رمایه‌دا  ــارەو سـ ــی پـ ــازاڕی بیڕەحمـ ــه‌ بـ ــەوە كـ ــە ببنـ دووییـ

هه‌وڵـــی بـــه‌ كاڵاكردنـــی ئافرەتـــان ده‌دات. 
ســـەرفراز  رۆژنامـــەوان  و  نووســـەر  خۆیـــەوە  لای  لـــە 
نەقشـــبەندی، جەخـــت لـــەوە دەكاتـــەوە كـــە »ژنانـــی دنیـــا نـــەك 
تەنیـــا لـــە رۆژی 8ی مـــارس، بەڵكـــو بـــە بەردەوامـــی و 
زۆر لێبڕاوانـــە بـــۆ ئـــازادی و یەكســـانی و دەســـتەبەركردنی 
مافەكانـــی خۆیـــان خەباتیـــان كـــردووە، بـــەڵام لـــە كوردســـتان 
ژنـــان چ شۆڕشـــێكی وایـــان بـــۆ دەســـتەبەركردنی مافەكانیـــان 
دەســـت پـــێ نەكـــردووە، دیـــارە ئـــەوەش وایكـــردووە لـــە واری 
سیاسیشـــدا لـــە پـــاش بمێنـــن.« گوتیشـــی: »تـــا ئێســـتاش 
لـــە راگەیاندنـــی كوردیـــدا ئەگـــەر هەندێـــك رۆژنامـــەوان 
بخـــوازن رووماڵـــی پرســـێكی سیاســـی بكـــەن و نیازیـــان وابـــێ 
ـــە  ـــەوەی ك ـــن ل ـــان بكـــەن، بەگومان پرســـیارەكان ئاراســـتەی ژن

ژن ئـــەو ســـەكۆیە بێـــت كـــە بتوانـــێ رۆژەڤـــی 
سیاســـی بـــكات. قووڵایـــی كێشـــەكەش بـــۆ 
ــە  ــەوە، چونكـ ــی دەگەڕێتـ ــەی حزبـ بناغـ
حزبەكانـــی ئێمـــە حزبـــی نێـــرن، واتـــە 
چـــاوی بزاڤـــی ئێمـــە نێـــرە، بۆیـــە 
لـــە قۆناغـــی باوكســـالاریدا ماویـــن 
دوو  و  پێـــش  بـــۆ  هەنگاوێـــك  و 

هەنـــگاو بـــۆ پـــاش دەڕۆیـــن«.
یاســـاناس كـــوردۆ عەبدولڕەحمـــان 
ســـەبارەت بـــە هەمـــان پـــرس دەڵێـــت: 
رۆژی  مـــارس  8ی  »رۆژی 
بەرگریـــی و تەحـــەددای ئافرەتانـــە 
لـــە بەرەوڕووبوونـــەوەی سیســـتمی 
وەك  ژن  تێیـــدا  كـــە  باوكســـالاری 
پلەیەكـــی خوارتـــر لـــە نێرینـــە تەماشـــای 
دەكرێـــت. بـــە رای مـــن دەستنیشـــانكردنی 
لـــە  خـــۆی  ژنـــان،  جیهانـــی  رۆژی 
ســـیمبۆلیكی  رەهەندێكـــی  خۆیـــدا 
لـــە  و  رۆژەدا  لـــەم  ئەگەرنـــا  هەیـــە، 
چەوســـاندنەوەی  دیكەشـــدا  رۆژەكانـــی 
ژنـــان هـــەر درێـــژەی هەبـــووە و بـــازووی 
بۆیـــە  كـــردووە.  بەهێزتـــر  پیاوســـالاریی 
پێویســـتە رێكخراوەكانـــی ژنـــان و هەمـــوو 
یەكســـانیخوازان بـــە هـــەر دوو رەگـــەزەوە لـــە 
كوردســـتان دوور لـــە بیـــری تەســـكی حزبایەتـــی 
ـــە بزووتنەوەیەكـــی  ـــەوە و بیكەن ـــان كۆبكەن هێـــزی خۆی
كارا كـــە رۆڵـــی لەســـەر كۆمەڵگـــە و دەســـەڵات 

هەبێـــت«. 
ــه‌  ــی راگه‌یاندنـ ــتای به‌شـ ــم مامۆسـ ــق ئیبراهیـ عەبدولخالـ
بـــه‌  ســـه‌باره‌ت  و  هه‌ولێـــر  پۆلیته‌كنیكـــی  زانكـــۆی  لـــه‌ 
ـــت: »كێشـــەی  ـــرس به‌مجـــۆره‌ رای خـــۆی ده‌رده‌بڕێ ـــان پ هه‌م
ئافـــرەت و پێشـــێلكارییەكانی بەرامبـــەری، گەورەتـــرن لـــەوەی 
بـــە یادكردنەوەیـــەك و چەنـــد رۆژێـــك هەڵوەســـتەكردن لەســـەر 
ده‌کرێـــت  بۆیـــە  بكـــرێ،  چارەســـەر  چالاكییـــەك  چەنـــد 
ـــەوەی  ـــەكان و وەبیرهێنان ـــەوەی برین ـــن: 8ی مـــارس كولان بڵێی
ــی  ــەی نێودەوڵەتـ ــتانی كۆمەڵگـ ــە دەستەوەسـ ــە بـ مرۆڤایەتییـ
و كۆمەڵگـــە لۆكاڵییـــەكان بەرامبـــەر بـــە چارەســـەركردنی 
»پێموایـــە  ده‌ڵێـــت:  هـــاوکات  ئافـــرەت.«  كێشـــەكانی 
ـــە هەمـــوو شـــتێك  ـــەر ل چارەســـەركردنی كێشـــەكانی ئافـــرەت ب
بـــە گۆڕینـــی كه‌لتـــوور و دیـــدگای بەرامبـــەر بـــە خـــودی ئـــەو 
كائینـــە دەكرێـــت و چاكســـازی و پێداچوونـــەوە لـــە تـــەواوی 
دامـــودەزگا و یاســـا و ئـــەو هەمـــوو رێنماییانـــەی پێویســـته‌ 
ــت«.  ــێ دەكرێـ ــەك جێبەجـ ــوەی كۆمەڵگەیـ ــە چوارچێـ ــە لـ كـ
ـــە سیســـتەم و هەڵمەتێكـــی  ـــە پێویســـتیمان ب گوتیشـــی: »ئێم
بەرفراوانی نیشـــتمانییە كە وه‌ک نەخشـــەڕێگەیەك و بەرنامە 
داڕێـــژدراوی مـــەودا دوور بگاتـــە قووڵایـــی كۆمەڵگـــە و تـــاك 
بـــە تاكـــی هاووڵاتـــی، تاوەكـــو بتوانیـــن ســـەر لەنـــوێ تێڕوانیـــن 
و دیـــدگای تاكەكانـــی كۆمەڵگـــە بگۆڕیـــن بـــۆ ئـــەوەی وەكـــو 

مـــرۆڤ ســـەیری ئافـــرەت بكرێـــت«.

پێویستە رێكخراوەكانی ژنان و 
هەموو یەكسانیخوازان بە هەر 
دوو رەگەزەوە لە كوردستان دوور 
لە بیری تەسكی حزبایەتی 
هێزی خۆیان كۆبكەنەوە و 
بیكەنە بزووتنەوەیەكی كارا 
كە رۆڵی لەسەر كۆمەڵگە و 
دەسەڵات هەبێت

ئافره‌ت نیوەی كومەڵگه‌یه‌و 
دایكی نیوەكه‌ی دیكەشیه‌تی و 
به‌ بێ به‌شداری ئافره‌ت هیچ 
كۆمه‌ڵگه‌یه‌ك پێشكه‌وتن به‌ 
خۆیه‌وه‌ نابینێت

ده‌بێت ئافره‌تانی گونده‌ 
دووره‌ده‌سته‌كان به‌ مافی 
ره‌وای خۆیان ئاشنا بكه‌ین و 
فشار بخه‌ینه‌ سه‌ر په‌رله‌مانی 
كوردستان كه‌ به‌ یاسای توند 
رووبه‌ڕووی ئه‌و كه‌سانه‌ ببینه‌وه‌ 
كه‌ مافه‌كانی‌ ئافره‌تیان زه‌وت 
كردووه‌

هاووڵاتیان به‌ گه‌رمی پێشوازی 
له‌ رۆژی جلی كوردی ده‌که‌ن

نزیكبوونـــەوەی نـــه‌ورۆز و هاتنـــی وەرزی بەهـــار، واده‌کات رەنگاوڕەنگیـــی سرووشـــتی 
كوردســـتان و جوانیـــی جلـــی كـــوردی ئاوێتـــەی یەكتـــر ببـــن. بۆیـــه‌ لـــه‌ دوای ئـــه‌وه‌ی کـــه‌ 
ـــراوە،  ـــوردی دەستنیشـــان ك ـــی ك ـــوو ســـاڵێک، وەك رۆژی جل ـــاداری هه‌م ـــی ئ ـــی مانگ رۆژی 10ـ
ـــوردی  ـــی ک ـــی نوێ ـــه‌ن و جلوبه‌رگ ـــەو رۆژە ده‌ک ـــوازی ل ـــی پێش ـــه‌ گه‌رم ـــان ب ـــه‌ی هاووڵاتی زۆرب
بـــۆ خۆیـــان دابیـــن ده‌کـــه‌ن و لـــەو رۆژەدا ته‌نانـــه‌ت لـــه‌ شـــوێنی کار و ده‌وامیـــی فه‌رمیـــدا 
ــی  ــووری و که‌مبوونـ ــی ئابـ ــه‌ره‌ڕای قه‌یرانـ ــاڵیش سـ ــن، ئه‌مسـ ــوردی دەپۆشـ ــی كـ جلوبەرگـ
ـــه‌ک  ـــی كـــوردی ده‌کرێـــت، هاووڵاتیی ـــه‌ رۆژی جل ـــه‌ گه‌رمـــی پێشـــوازی‌ ل ـــه‌کان، ب داهاتـــی خێزان
ـــه‌  ـــورد ل ـــه‌‌ ک ـــزه‌ی نیی ـــه‌و هێ ـــه‌ڕێ و ئ ـــووری تێده‌پ ـــی ئاب ـــه‌ قه‌یران ـــه‌وه‌‌ ک ـــه‌وه‌ ده‌کات جه‌خـــت ل
که‌لتـــوور و شوناســـی نه‌ته‌وه‌یـــی خـــۆی داببڕێـــت، به‌شـــداربووانی ئـــه‌م راپۆرتـــه‌ی گـــوڵان 

لـــه‌ بـــاره‌ی رۆژی جلـــی كـــوردی را وســـه‌رنجی خۆیـــان ده‌رده‌بـــڕن.

کوردییه‌، کوردی ئه‌و شاره‌ش‌ ده‌یان جار له‌ سه‌ر 
ئه‌مجاره‌ش‌  غه‌دری  کراون،  ده‌ربه‌ده‌ر  کوردایه‌تی 
ده‌ستی  له‌سه‌ر  چونکه‌  ناچێته‌وه‌،  له‌بیر  هه‌رگیز 
گوتیشی:  بووینه‌وه‌.«  ئاواره‌  خۆمان  کوردی 
»ئاواره‌یی و قه‌یرانی ئابووری تێده‌په‌ڕێ و هیچ 
هێز‌ێک نییه‌ بتوانێ کورد له‌ که‌لتوور و شوناسی 

نه‌ته‌وه‌یی خۆی داببڕێت«. 
رەجەب حاجی رەجەب كادیری پارتی دیموکراتی 
کوردستانه‌ و له‌ وه‌ڵامی ئه‌و پرسیاره‌دا که‌ پۆشینی 
جلی كوردی و ده‌ستنیشانكردنی رۆژێك بۆ جلی 
نەتەوەییمان  دۆزی  بە  خزمەت  تاچەند  كوردی 
زمان،  و  كه‌له‌پوور  و  »كه‌لتوور  ده‌ڵێت:  دەكات؟ 
نەتەوەیەكن،  هەر  بەرچاوی  هەرە  بابەتی  سێ 
كوردیش یەكێكه‌ لەو نەتەوانەی كە زور دەوڵەمەنده‌ 
لەم بوارەدا، جلی كوردیش یەكێك لە نیشانەكانی 
لیباسی  جورەها  كە  كورده‌  نەتەوه‌ی  رەسەنییه‌تی 
چوار  هەر  لە  تێدایە  خانمانەی  و  پیاوانە  جوانی 
و  جوانیی  كامەیان  هەر  كە  كوردستان  پارچەی 
تایبه‌تمه‌ندیی خۆی هه‌یه‌.« گوتیشی: »زۆر جار 
لە كوردستان  خەڵكانێك كە بۆ گەشتوگوزار روو 

دەكەن، جلی كوردی له‌بەر دەكەن و وێنەی 
هه‌ر میلله‌تێكی زیندووی دونیا 
گرنگییه‌كی زۆر تایبه‌تیی به‌ 
كه‌لتووری نه‌ته‌وه‌ و وڵاته‌که‌ی 
خۆی داوه‌، بۆ ئه‌وه‌ی نه‌وه‌ له 
دوای نه‌وه‌ به‌و که‌لتووره‌ ئاشنا 
بن

ئه‌وه‌ی که‌ رۆژێك وه‌ک رۆژی‌ 
جلی کوردی ده‌ستنیشان کراوه‌، 
کارێکی شیاو و شایسته‌یه و 
پێویسته‌ بۆ پاراستنی ناسنامه‌ی 
نه‌ته‌وه‌كه‌مان هه‌میشه‌ ئه‌م 
بۆنه‌یه‌ زیندوو بكه‌ینه‌وه

چەندین جار لەسەر جلەكانمان 
و لەسەر بوونمان وەك گەلی 
كورد، چەوساوینەتەوە و 
زیندەبه‌چاڵ كراوین، بۆیه‌ 
دەبێ وەك چیاكان راوەستین 
و بیسەلمێنین که‌ گەلێكین 
جڵەوی خۆمان بە ده‌ست هیچ 
ناحەزێكه‌وه‌ نادەین 

دێرینی  مێژوویەكی  كوردی  جلی  هەرچەندە 
هەیە و تا رادده‌یه‌ک گۆڕانكاری بەسەردا هاتووه‌و 
لە ناوچەیەكەوە بۆ ناوچەیەك و لە شارێكەوە بۆ 
مۆده‌ی  و  دەگۆڕێت  شێوازەكەی  دیكە  شارێكی 
نوێیان پێ زیاد کراوه‌، بەڵام مۆركی ره‌سه‌نی خۆی 
ون نەكردووە، له‌گه‌ڵ نزیکبوونه‌وه‌ی یاد و بۆنەكانی 
ئادار و نەورۆزیش زۆربه‌ی هاووڵاتیان دەیانەوێ بە 
پۆشینی جلی كوردییەوە دەربكەون. به‌تایبه‌تی که‌ 
ساڵێک،  هه‌موو  ئاداری  مانگی  10ـی  رۆژی 
وەك رۆژی جلی كوردی دەستنیشان كراوە، بۆیه‌ 

بایه‌خێکی زۆر به‌و رۆژه‌ ده‌ده‌ن.
نه‌ریمان عوسمان، دانیشتووی هه‌ولێره‌ و کاری 
دروومانی جلوبه‌رگی کوردی ده‌کات‌، له‌ باره‌ی 
زۆر  »خەڵكێكی  دەڵێت:  كوردیش  جلی  رۆژی 
روویان لە دوورینی جلوبەرگی كوردی بۆ رۆژی 
جلی كوردی كردووە، هاووڵاتی هه‌یه‌ جلی خۆی 
منداڵه‌که‌ی  بۆ  ده‌کات  ئه‌وه‌  داوای  و  هێناوه‌ 
مووچه‌ی  و  داهات  بکه‌ینه‌وه‌، چونکه‌  بچووکی 
ئه‌وه‌ش  سه‌رەڕای  به‌ڵام  بووه‌،  که‌م  زۆر  خه‌ڵک 
و  كوردی  جلی  رۆژی  به‌  ته‌واو  گرنگییه‌کی 

پێشوازی له‌ نه‌ورۆز ده‌ده‌ن«.
دڵۆڤان ئه‌حمه‌د، دووکانی كوتاڵفرۆشی هه‌یه‌ و 
باسی ئه‌وه‌ ده‌کات که‌ فرۆشی ئەمساڵی بە بەراورد 
بە ساڵی رابردوو كەمی كردووە. دڵۆڤان یه‌کێکه‌ 

بایه‌خه‌وه‌  به‌  که‌  هاووڵاتییه‌ی  هه‌زاران  له‌و 
سه‌یری شوناس و که‌لتووری کوردی ده‌که‌ن، 
هه‌ر له‌و باره‌یه‌وه‌ ده‌ڵێت: »به‌ڕاستی کورد 
یه‌کێکه‌ له‌و نه‌ته‌وه‌ دلێرانه‌ که‌ سه‌ره‌ڕای 
سڕینه‌وه‌ی  هه‌وڵی  هه‌میشه‌  ئه‌وه‌ی 
دراوه‌،  جلوبه‌رگی  و  زمان  و  خۆی 
نه‌ته‌وه‌یی  هێماکانی  هه‌موو  به‌ڵام 

خۆی پاراستووه‌«.
سه‌ربه‌ست محه‌مه‌د گه‌نجێکی 
خه‌ڵکی که‌رکووکه‌ و له‌ دوای 
ئۆکتۆبه‌ره‌وه‌  16ی  خیانه‌تی 
هاتووه‌ته‌  خانه‌واده‌ی  له‌گه‌ڵ 
گه‌ڕه‌کی  له‌  و  هه‌ولێر 
سه‌ری بڵند نیشته‌جێ بوون. 
ئه‌وه‌ی  دوای  گه‌نجه‌  ئه‌و 
هۆکاره‌کانی  له‌  نه‌فره‌ت 
جێهێشتنی  و  ئاواره‌بوون 

به‌  ده‌کات،  خۆی  زێدی 
ده‌ڵێت:  خه‌مباره‌وه  دڵێکی 
کـــه‌رکـــووکییه‌کان  »بـــۆ 
هه‌موو رۆژێک رۆژی‌ جلی 

گوڵان: كۆمەڵایەتی
یادگاری پێ دەگرن، هه‌روه‌ها جێگای خوشحاڵییە 
كە وەفدە دیپلوماسی و سیاسییەكان زۆر جار که‌ 
سه‌ردانی کوردستان ده‌که‌ن، شانازی بە که‌لتووری 
کورده‌وه‌ دەكەن و ته‌نانه‌ت هه‌ندێکیان جلی کوردی 

لەبەر دەكەن«. 
رەجەب حاجی پێداگری له‌سه‌ر ئه‌وه‌ ده‌کات که‌ 
رۆژیکی  كوردی‌  جلی  پۆشینی  گرنگە  »زۆر 
تایبەتی بۆ ده‌ستنیشان کراوه‌.« هاوکات ده‌ڵێت: 
»بۆ ئه‌وه‌ی هه‌رگیز ره‌سه‌نییه‌تی خۆمان فه‌رامۆش 
نه‌که‌ین، ده‌توانین لانیکه‌م له‌ ساڵێکدا ئه‌گه‌ر بۆ 
رۆژێکیش بووه‌، جلی ره‌سه‌نی خۆمان له‌به‌ر بکه‌ین 
و که‌لتووری خۆمان زیندوو رابگرین.« گوتیشی: 
کوردی،  زمانی  وه‌ک  کوردی  »جلوبەرگی 
نه‌ته‌وه‌ییمانه‌و  تایبه‌تمه‌ندییه‌کانی  له‌  یه‌کێک 
پێویسته‌ له‌ پۆشینی جلی ره‌سه‌نی خۆمان بەردەوام 
بین و هه‌رگیز لە بیری نەكه‌ین، منیش شانازی بە 
كوردبوونی خوم و جلوبەرگی رەسەنی كوردەواری 

دەكەم«.

سه‌ره‌تا  و  دەروونییه‌  توێژەری  كۆیی،  پاوان 
جلوبەرگی  »پۆشینی  که‌  ده‌کات  ئه‌وه‌  بۆ  هێما 
کوردی هەستی نەتەوەیی و بیری خۆشەویستیی 
هاوکات  دەكات.«  زیاتر  گەلەكەمان  و  نیشتمان 
ده‌ڵێت: »هەموو گەلێك بە كەلتوور و فەرهەنگ 
و زمانیه‌وه‌ ده‌ناسرێت و له‌ گه‌ل و نه‌ته‌وه‌یه‌کی دی 
جیا دەكرێتەوە، ئێمەش گەلێكین كە پێویستە لەسەر 
بپارێزین،  جلەكانمان  و  كەلتوور  تاكێكمان  هەموو 
لە  جلەكانمان  گەلین،  كۆنترین  که‌  به‌تایبه‌تی 
بۆ  ئێستا  هه‌تا  و  ماوەتەوە  بۆمان  باپیرانمانەوە 
پاراستوومانه،‌  ساڵه‌  هه‌زار  دوو  له‌  زیاتر  ماوه‌ی 
ئیمەش گەلێكین چەندین جار لەسەر جلەكانمان و 
كورد، چەوساوینەتەوە  وەك گەلی  بوونمان  لەسەر 
چیاكان  وەك  دەبێ  بۆیه‌  كراوین،  زیندەبه‌چاڵ  و 
جڵەوی  گەلێكین  که‌  بیسەلمێنین  و  راوەستین 
خۆمان نادەین بە ده‌ست هیچ ناحەزێكه‌وه‌ و شانازی 

بە که‌لتووری خۆمانه‌وه‌ دەكەین«.
)رێكخراوی  به‌رپرسی  شەمسەدین،  عیزەدین 
داره‌توو(ه‌ و باسی ئه‌وه‌ ده‌کات که‌ »هه‌ر میلله‌تێكی 
به‌  تایبه‌تیی  زۆر  گرنگییه‌كی  دنیا  زیندووی 
بۆ  داوه‌،  خۆی  وڵاته‌که‌ی  و  نه‌ته‌وه‌  كه‌لتووری 
ئاشنا  که‌لتووره‌  به‌و  نه‌وه‌  دوای  له  نه‌وه‌  ئه‌وه‌ی 
میلله‌تانه‌ی  له‌و  یه‌کێکه‌‌‌  كوردیش  میلله‌تی  بن، 
هه‌ر  له‌  و  هه‌یه‌  ده‌وڵه‌ومه‌ندی  كه‌‌لتوورێكی  که‌‌ 
ناوچه‌یه‌کی کوردستانیشدا جلوبه‌رگی تایبه‌ت به‌ 
خۆی له‌به‌ر ده‌کرێت و زۆر جار به‌ سه‌یرکردنی 
جله‌كه‌ ده‌زانرێت که‌ خه‌ڵکی چ ده‌ڤه‌رێکه‌«.  
لـــــه‌وه‌ش  جـــه‌خـــتی 
کــــه‌  کـــــــرده‌وه‌ 
رۆژێــك  »ئـــه‌وه‌ی 
جلی  رۆژی‌  وه‌ک 
ده‌ستنیشان  کوردی 
کارێکی  کراوه‌، 
و  و شایسته‌یه  شیاو 
پاراستنی  بۆ  پێویسته‌ 
نه‌ته‌وه‌كه‌مان  ناسنامه‌ی 
هه‌میشه‌ ئه‌م بۆنه‌یه‌ زیندوو 
»زۆر  گوتیشی:  بكه‌ینه‌وه«. 
به‌داخه‌وه پۆشینی جلی كوردی زۆر 
یاده‌كان  و  بۆنه‌  له‌  ته‌نیا  ئێستا  و  بووه‌  که‌م 
نییه‌  باش  شتێكی  ئه‌وه‌ش  ده‌کرێت،  له‌به‌ر 
بۆ  ته‌نیا  نه‌ك  بده‌ین،  هه‌وڵ  وایه‌  هه‌ق  و 
كوردی  جلی  هه‌میشه‌  به‌ڵكوو  رۆژێک، 
بپۆشین، به‌وه‌ش خزمه‌تی كه‌لتووری خۆمان 

ده‌كه‌ین و ده‌توانین زیاتر بیپارێزین«.

پێویستە لەسەر هەموو تاكێكمان 
كەلتوور و جلەكانمان بپارێزین، 
به‌تایبه‌تی که‌ كۆنترین گەلین، 

جلەكانمان لە باپیرانمانەوە 
بۆمان ماوەتەوە و هه‌تا ئێستا 
بۆ ماوه‌ی زیاتر له‌ دوو هه‌زار 

ساڵه‌ پارا

جلوبەرگی کوردی وه‌ک 
زمانی کوردی، یه‌کێک 

له‌ تایبه‌تمه‌ندییه‌کانی 
نه‌ته‌وه‌ییمانه‌و پێویسته‌ له‌ 
پۆشینی جلی ره‌سه‌نی خۆمان 

بەردەوام بین و هه‌رگیز لە بیری 
نەكه‌ین

